
Скопје, декември 2006 година
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е
за објавување на Одлуката за укинување на Одлуката  за потврдување на Одлуката за утврдување на надоместоци за патни и дневни трошоци за членовите кои учествуваат при склучување на бракови во матичната служба на град Скопје

Се објавува, Одлуката за укинување на Одлуката  за потврдување на Одлуката за утврдување на надоместоци за патни и дневни трошоци за членовите кои учествуваат при склучување на бракови во матичната служба на град Скопје, донесена на педесеттата седница на Советот на Општина Аеродром, одржана на ден 13.12.2006 година.
Број 08-6817/8                                                                               ГРАДОНАЧАЛНИК

14 декември 2006 година                                                        Кирил Тодоровски с.р.
Скопје


Врз основа на член 36 од Законот за локална самоуправа("Службен весник на Република Македонија" број 05/02) и член 24 и 36 од Статутот на Општина Аеродром ("Службен гласник на Град Скопје" број 07/05), Советот на Општина Аеродром на педесеттата седница одржана на ден 13.12.2006 година, донесе

О  Д  Л  У  К  А
за укинување на Одлуката  за потврдување на Одлуката за утврдување на надоместоци за патни и дневни трошоци за членовите кои учествуваат при склучување на бракови во матичната служба на 

град Скопје

член 1


Се укинува Одлуката за потврдување на Одлуката за утврдување на надоместоци за патни и дневни трошоци за членовите кои учествуваат при склучување на бракови во матичната служба на град Скопје, број 07-3588/6 донесена на 01.08.2006 година.
член 2


Оваа Одлука влегува во сила со денот на донесување, а ќе се објави во "Службен гласник на Општина Аеродром".
Број 07- 6817/7                                                                    Претседател на Советот

14 декември 2006 година                                                      на Општина Аеродром

Скопје                                                                  проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за задолжување на Градоначалникот на Општина Аеродром за преземање на активности за формирање на јавни служби на подрачјето на Општина Аеродром  


Се објавува, Одлуката за задолжување на Градоначалникот на Општина Аеродром за преземање на активности за формирање на јавни служби на подрачјето на Општина Аеродром, донесена на педесеттата седница на Советот на Општина Аеродром, одржана на ден 13.12.2006 година.
Број 08-6817/10                                                                               ГРАДОНАЧАЛНИК

14 декември 2006 година                                                         Кирил Тодоровски с.р.
Скопје
Врз основа на член 22  и член 36 од Законот за локална самоуправа (“Службен Весник на РМ” број 05/02), Советот на Општина Аеродром на својата педесетта седница, одржана на  ден 13.12.2006 година ја донесе следнава 

О Д Л У К А

за задолжување на Градоначалникот на Општина Аеродром за преземање на активности за формирање на јавни служби на подрачјето на Општина Аеродром  

Член 1

Се задолжува градоначалникот на Општина Аеродром да ги преземе сите активности за формирање на јавни служби на подрачјето на Општина Аеродром.  

Член 2


При спроведувањето на активностите за формирање на јавни служби на подрачјето на Општина Аеродром за вршење на работи од надлежност на општината, Градоначалникот може покрај вработените во општинската администрација да ангажира и надворешни консултанти и експерти од оваа област. 

Член 3


Оваа одлука стапува во сила со денот на објавувањето во “Службен гласник на Општина Аеродром”.

Број 07- 6817/9                                                                    Претседател на Советот

14 декември 2006 година                                                      на Општина Аеродром

Скопје                                                                  проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот по однос на информација за поддршка на барањето за добивање на техничка и урбанистичка документација од Министерството за транспорт и врски


Се објавува, Заклучокот по однос на информација за поддршка на барањето за добивање на техничка и урбанистичка документација од Министерството за транспорт и врски, донесен на педесеттата седница на Советот на Општина Аеродром, одржана на ден 13.12.2006 година.
Број 08-6817/12                                                                               ГРАДОНАЧАЛНИК

14 декември 2006 година                                                         Кирил Тодоровски с.р.
Скопје

Врз основа на член 66 од Статутот на Општина Аеродром ("Службен гласник на Град Скопје" број 07/05), Советот на Општина Аеродром на педесеттата седница на Советот, одржана на ден 13.12.2006 година, донесе

З А К Л У Ч О К

по однос на информација за поддршка на барањето за добивање на техничка и урбанистичка документација од Министерството за транспорт и врски

 1. Се усвојува информацијата за подршка на барањето за добивање на техничка и урбанистичка документација од Министерството за транспорт и врски.

2. Се задолжува председателот на Советот на Општина Аеродром, со допис до Министерството за транспорт и врски да го поддржи „Барањето за доставување на техничка и урбанистичка документација од поранешната подрачна единица на Министерството за транспорт и врски Кисела Вода за предмети кои се на сегашна територија на Општина Аеродром “.

3. Овој Заклучок стапува на сила со денот на донесувањето, а ќе се објави во "Службен гласник на Општина Аеродром".
Број 07- 6817/11                                                                  Претседател на Советот

14 декември 2006 година                                                      на Општина Аеродром

Скопје                                                                  проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучоците по однос на информација за преземените активности во врска со изградбата на општинската зграда


Се објавуваат, Заклучоците по однос на информација за преземените активности во врска со изградбата на општинската зграда, донесени на педесеттата седница на Советот на Општина Аеродром, одржана на ден 13.12.2006 година.
Број 08-6817/14                                                                               ГРАДОНАЧАЛНИК

14 декември 2006 година                                                          Кирил Тодоровски с.р.
Скопје
Врз основа на член 66 од Статутот на Општина Аеродром ("Службен гласник на Град Скопје" број 07/05), Советот на Општина Аеродром на педесеттата седница на Советот, одржана на ден 13.12.2006 година, донесе

З А К Л У Ч О Ц И

по однос на информација за преземените активности во врска со изградбата на општинската зграда

1. Се усвојува „ИНФОРМАЦИЈАта“ во врска со задолжувањето за итно отпочнување со постапката за изградба на општинската зграда.

2. Во измена на ДУП-от, дел од Реонски  Центар-Аеродром, во кој припаѓа и градежната  парцела за изградба на Општинската зграда, при изготвување на планот да се применат максималните параметри кои се дефинирани во правилникот за просторно и урбанистичко планиарање, за што се задолжува Секторот за комунални работи, урбанизам и заштита на животната средина.

3. Се задолжува Градоначалникот да  пристапи кон изготвување на Меморандум за намерите на општината за изнаоѓање на стратешки партнер за заедничка градба кој ке представува основа за изготвување на Протокол  во кој ќе  се прецизираат условите, кои ќе треба да ги исполни идниот стратешки партнер – градител. 

4 .Под итно да се пристапи кон преговори со потенцијалните стратешки партнери кои ќе ги прифатат условите од Протоколот за соработка, за што се задолжува Градоначалникот.

5. Веднаш по потпишување на Протоколот да се пристапи кон потпишување на преддоговор со инвеститорот-градителот и истиот биде презентиран пред Советот на Општината на усвојување, за што се задолжува Градоначалникот.
6. Овие Заклучоци стапуваат на сила со денот на донесувањето, а ќе се објави во "Службен гласник на Општина Аеродром".
Број 07- 6817/13                                                                     Претседател на Советот

14 декември 2006 година                                                         на Општина Аеродром

Скопје                                                                     проф.д-р Југослав Зиберовски с.р.

Врз основа на член 51 од Законот за локална самоуправа (“Службен весник на РМ” бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 14.12.2006 година го донесе следното 


Р Е Ш Е Н И Е

1. Се запира објавувањето на Одлуката за утврдување на надоместок на членовите на Советот на Општина Аеродром за седници на Советот, донесена на педесеттата седница  на Советот на Општина Аеродром, одржана на 13.12.2006 година.

2. Ова решение стапува во сила со денот на објавувањето.

О б р а з л о же н и е


На педесеттата седница  на Советот на Општина Аеродром, одржана на 13.12.2006 година, како точка на дневниот ред беше разгледана Одлуката за утврдување на надоместок на членовите на Советот на Општина Аеродром за седници на Советот, предложена од страна на Комисијата за мандатни и имунитетни прашања, избор и именувања при Советот на Општина Аеродром. Советот предложената одлука ја изгласа и донесе со мнозинство гласови. 

Одлуката се повикува на член 43 став 1, в.в. со член 45 од Законот за локална самоуправа ( “Сл. весник на РМ” број 05/02), кој ги регулира правата и должностите на членовите на Советот и тоа правото да присуствуваат и да учествуваат во работата на Советот и на неговите постојани и повремени комисии. 

Членот 45 од Законот за локална самоуправа се однесува на регулирање на надоместоците на членовите на Советот и предвидува  право  на надомест  за присуство на седници  и надоместок на патните и дневните трошоци.

 Одредбите од Статутот на Општина Аеродром наведени како основ за донесување на оваа одлука, се однесуваат на можноста за формирање на постојани и привремени комисии на Советот, за прашањата по кои истите расправаат, а во член 46 од Статутот е определена надлежноста на Комисијата за мандатни и имунитетни прашања. Меѓу другото со овој член е предвидено дека Комисијата определува плати, надоместоци, и други примања на избраните и именуваните лица како и ја определува висината на надоместокот на патните и дневните трошоци на членовите на советот, како и трошоци направени во извршувањето на задачите што ги доверил Советот.

 По однос на цитираните одредби од Статутот на Општина Аеродром, како подзаконски акт истиот треба да е во согласност пред се со одредбите на Законот за локалната самоуправа, бидејќи во овој закон како и со останатите законски прописи  веќе се утврдени основите по кои членовите на Советот го остваруваат своето право на надоместок. 

Со членот 3 од Одлуката за утврдување на надоместок на членовите на Советот на Општина Аеродром за седници на Советот, се предвидува  на членовите на советот  да им се исплатува надоместок за патни трошоци во висина од 800,00 денари месечно. 

Членот 4 од одлуката, предвидува на членовите на советот за присуство на секоја седница, да им се исплатува дневни трошоци во висина од 800,00 денари за присуство на седница. 

Член 100 од Законот за локална самоуправа (“Службен весник на РМ” број 05/02), предвидува дека надоместокот за патни и дневни трошоци на членовите на советот, ќе се утврдуваат според прописите за државните службеници. 

 Со оглед на погорецитираната законска одредба, доследната примена на член 62 од Законот за државни службеници, (“Службен весник на РМ” број 108/05) (Пречистен текст), државниот службеник има право на други надоместоци, меѓу кои се и патните и дневни трошоци за службени патувања во земјата и странство, чија што висина се утврдува со Законот за извршување на буџетот на РМ. Исто така за превоз до и од работа, следува надоместок за патни трошоци  само доколку живеалиштето е одалечено  над 2,5 километри од работното место.

Член 12 од Законот за извршување на буџетот на РМ за 2006 година, (“Службен весник на РМ” број 120/05), предвидува надоместок за превоз до и од работното место да се исплати во случај кога местото на живеење е одалечено над 2,5 км од работното место.  

Член 15 од истиот закон, утврдува, надоместокот за дневница без трошоци за ноќевање да изнесува 800 денари. Доколку патувањето траело повеќе од 12 часа, се исплатува целата дневница, а за патување во траење од 8 до 12 часа се исплатува 50% од утврдениот износ од 800 денари.

 Членот 3 од Одлуката за утврдување на надоместок на членовите на Советот на Општина Аеродром за седници на Советот, се однесува на патните трошоци,  и со овој член се предвидува надомест за патни трошоци (превоз) да се исплатува и на советниците чие што место на живеење е  поблиску од предвидените 2,5 километри од седиштето на општината, што е во спротивност со примената на членот 62 од Законот за државни службеници и членот 12 од Законот за извршување на буџетот на РМ за 2006 година 

Во донесената одлука, како дневени трошоци на членовите на советот им е утврден износ од 800,00 денари за присуство на седница, што е спротивно на предходно цитираните законски норми, бидејќи член 62 од Законот за државните службеници  утврдува надоместок за дневни  и патни трошоци за патувања во земјата и странство, а не од присуство на седница.

Членот 5 од Одлуката предвидува дека истата ќе се применува од 01.11.2006 година, иако е донесена на 13.12.2006 година.

 Согласно член 52 од Уставот на Република Македонија, законите и прописите се објавуваат пред да влезат во сила. Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните. На ова е укажано од страна на Уставниот суд во Одлуката  У. бр.130/2005 од 08.03.2006 година.

Со оглед на сето погоре изнесено, очигледно е дека донесената одлука е во спротивност  пред се со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии на штета на граѓаните, но воедно е во спротивност и со погорецитираните законски одредби, поради што донесувам решение како во диспозитивот.    

Број 08-6894/1                                                                               ГРАДОНАЧАЛНИК

14 декември 2006 година                                                        Кирил Тодоровски с.р.
Скопје
Врз основа на член 51 од Законот за локална самоуправа (“Службен весник на РМ”бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 14.12.2006 година го донесе следното 


Р Е Ш Е Н И Е

1. Се запира објавувањето на Одлуката за утврдување на надоместоци на членовите на Совет на Општина Аеродром за седници на работните тела и на координатори на советнички групи, донесена на педесеттата седница  на Советот на Општина Аеродром, одржана на 13.12.2006 година.

2. Ова решение стапува во сила со денот на објавувањето.

О б р а з л о же н и е

На педесеттата седница на Советот на Општина Аеродром, одржана на 13.12.2006 година, како точка на дневниот ред беше разгледана Одлуката за утврдување на надоместоци на членовите на Совет на Општина Аеродром за седници на работните тела и на координатори на советнички групи, предложена од страна на Комисијата за мандатни и имунитетни прашања, избор и именувања при Советот на Општина Аеродром. Советот предложената одлука ја изгласа и донесе со мнозинство гласови. 

Одлуката се повикува на член 43 став 1, в.в. со член 45 од Законот за локална самоуправа (“Сл. весник на РМ” број 05/02), кој ги регулира правата  и должностите на членовите на Советот и тоа правото да присуствуваат и да учествуваат во работата на Советот и на неговите постојани и повремени комисии. 

Членот 45 од Законот за локална самоуправа се однесува на регулирање на надоместоците на членовите на Советот и предвидува  право  на надомест  за присуство на седници  и надоместок на патните и дневните трошоци.

Член 100 од Законот за локална самоуправа (“Службен весник на РМ” број 05/02), предвидува дека надоместокот за патни и дневни трошоци на членовите на советот, ќе се утврдуваат според прописите за државните службеници. 

Одредбите од Статутот на Општина Аеродром наведени како основ за донесување на оваа одлука, се однесуваат на можноста за формирање на постојани и привремени комисии на Советот, за прашањата по кои истите расправаат, а во член 46 од Статутот е определена надлежноста на Комисијата за мандатни и имунитетни прашања. Меѓу другото со овој член е предвидено дека Комисијата определува плати, надоместоци, и други примања на избраните и именуваните лица како и ја определува висината на надоместокот на патните и дневните трошоци на членовите на советот, како и трошоци направени во извршувањето на задачите што ги доверил Советот. По однос на цитираните одредби од Статутот на Општина Аеродром, како подзаконски акт, истиот  треба да е во согласност пред се со одредбите на Законот за локалната самоуправа, бидејќи во овој закон како и со останатите законски прописи  веќе се утврдени основите по кои членовите на Советот го остваруваат своето право на надоместок. 

Во член 1 од  Одлуката за утврдување на надоместоци на членовите на Совет на Општина Аеродром за седници на работните тела, се предвидува на членовите на советот на Општина Аеродром да им се утврдува надомест за работа на седница на работните тела во износ од 25% од просечната месечна нето плата во РМ исплатена во последните три месеци, без оглед на бројот на одржани седници, за секоја седница пооделно.

Во член 2 од истата одлука е предвидено дека членовите на советот на Општина Аеродром им се утврдува надомест на дневни трошоци во износ од 750,00 денари без оглед на бројот на одржани седници, за секоја Комисија пооделно.

Во член 3 од истата одлука е предвидено на координаторите на советничките групи, за учество, организирање и работа на седници на работните тела на Советот им се утврдува месечен надоместок во износ од 1.600,00 денари.

Овие три члена од Одлуката за утврдување на надоместоци на членовите на Совет на Општина Аеродром за седници на работните тела, се во спротивност со одредбите од Законот за локална самоуоправа  (“Службен весник на РМ”бр.05/02), бидејќи истиот  во членовите 45 и 100 предвидува членовите на совет да имаат право на надоместок за присуство на седници најмногу до 30% од просечната нето плата во Република Македонија исплатена во последните три месеци, како и право на надомест на патни и дневни трошоци, според прописите за државни службеници. Наведените одредби не предвидуваат посебно право на надоместок на членовите на совет: за присуство на седници, учество во работа на работните тела на совет или пак за учество на координаторите на советнички групи за учество, организирање и работа на седници на работните тела на Советот, како и за извршување на задачите кои ќе ги довери советот и сл. 

Членот 4 од Одлуката предвидува дека истата ќе се применува од 01.11.2006 година иако е донесена на 13.12.2006 година.

 Согласно член 52 од Уставот на Република Македонија, законите и прописите се објавуваат пред да влезат во сила. Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните. На ова е укажано од страна на Уставниот суд во Одлуката  У. бр.130/2005 од 08.03.2006 година.

Со оглед на сето погоре изнесено, очигледно е дека донесената одлука е во спротивност  пред се со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии на штета на граѓаните, но воедно е во спротивност и со погорецитираните законски одредби, поради што донесувам решение како во диспозитивот.    

Број 08-6893/1                                                                               ГРАДОНАЧАЛНИК

14 декември 2006 година                                                        Кирил Тодоровски с.р.
Скопје
Врз основа на член 51 од Законот за локална самоуправа (“Службен весник на РМ”бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 14.12.2006 година го донесе следното 


Р Е Ш Е Н И Е

1. Се запира објавувањето на Одлуката за утврдување на надоместоци за патни и дневни трошоци за членовите кои учествуваат при склучување  на бракови во матичната служба на Град Скопје, донесена на педесеттата седница  на Советот на Општина Аеродром, одржана на 13.12.2006 година.

2. Ова решение стапува во сила со денот на објавувањето.

О б р а з л о же н и е

На педесеттата седница на советот на Општина Аеродром, одржана на 13.12.2006 година, како точка на дневниот ред беше разгледана Одлуката за утврдување на надоместоци за патни и дневни трошоци за членовите кои учествуваат при склучување на бракови во матичната служба на Град Скопје предложена од страна на Комисијата за мандатни и имунитетни прашања, избор и именувања при Советот на Општина Аеродром. Советот предложената одлука ја изгласа и донесе со мнозинство гласови.

Член 1 од Одлуката предвидува дека на членовите на Советот на Општина Аеродром  кои учествуваат при на склучување на бракови во матичната служба на Град Скопје,  им се утврдува паричен надоместок за патни и дневни трошоци, за деновите во кои учествуваат во работата на матичната служба во износ од 1.200,00 денари.

Со член 2 од Одлуката се предвидува дека истата ќе се применува од 01.11.2006 година, иако е донесена на 13.12.2006 година. 

Согласно член 52 од Уставот на Република Македонија, законите и прописите се објавуваат пред да влезат во сила. Во став 3 од истиот член се предвидува дека законите и прописите не можат да имаат повратно дејство, освен по исклучок, во случаи кога тоа е поповолно за граѓаните. На ова е укажано од страна на Уставниот суд во Одлуката  У. бр.130/2005 од 08.03.2006 година.

 Одлуката за утврдување на надоместоци за патни и дневни трошоци за членовите кои учествуваат при склучување на бракови во матичната служба на Град Скопје, се заснова на член 29 од Законот за семејство, во кој е предвидено дека бракот се склучува во присуство на лицата кои сакаат да склучат брак, одборникот во собранието на општината што тоа ќе го определи, двајца сведоци и матичарот. Во ниедна од цитираните одредби што претставуваат основ за донесување на оваа одлука, не се предвидува дека на членовите на Советот на Општина Аеродром кои учествуваат при на склучување на бракови, им се утврдува паричен надоместок за патни и дневни трошоци, за деновите во кои учествуваат во работата на матичната служба. Покрај тоа, надоместок за членовите кои учествуваат во склучување на бракови, веќе им е утврден износ како членови на совет, така што во истите се утврдени и трошоците за нивното учество во работата во матичната служба. Во прилог на ова говорат, и предходни укажувања на Уставниот суд по однос на ова прашање содржани во Одлуката У. бр.130/2005 од 08.03.2006 година, во кои стои дека не се предвидува надоместок за членовите на советот кои учествуваат во склучувањето на бракови.

Со оглед на сето погоре изнесено, очигледно е дека донесената одлука е во спротивност  пред се со член 52 од Уставот на РМ, бидејќи не станува збор за примена на повратно дејство на пропис кој е поповолен за граѓаните, туку за пропис преку кој определена група се стекнува со поголеми привилегии на штета на граѓаните, но воедно е во спротивност и со погорецитираните законски одредби, поради што донесувам решение како во диспозитивот.    

Број 08-6895/1                                                                               ГРАДОНАЧАЛНИК

14 декември 2006 година                                                        Кирил Тодоровски с.р.
Скопје
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за измени и дополнување на Буџетот на Општина Аеродром за 2006 година


Се објавува, Одлуката за измени и дополнување на Буџетот на Општина Аеродром за 2006 година, донесена на педесеттата седница на Советот на Општина Аеродром, одржана на ден 13.12.2006 година.
Број 08-6817/3                                                                               ГРАДОНАЧАЛНИК

14 декември 2006 година                                                        Кирил Тодоровски с.р.
Скопје
Врз основа на член 36 став 1 точка 2 од Законот за локална самоуправа (“Службен весник на РМ” број 5/2002) и член 84 од Статутот на Општина Аеродром (“Службен гласник на град Скопје” број 07/05), Советот на Општина Аеродром на  педесеттата седница одржана на  13.12.2006 година, донесе

ОДЛУКА ЗА
ИЗМЕНИ И ДОПОЛНУВАЊА НА БУЏЕТОТ НА 

ОПШТИНА  АЕРОДРОМ  ЗА  2006 ГОДИНА

Член 1

Во Буџетот на Општина Аеродром за 2006 година објавен во “Службен гласник на Општина Аеродром “ број  15 од 17.11.2006 година  во Билансот на приходи се вршат следните измени и дополнувања:


Во колоната основен буџет во потставката 711133 износот “180.000” се заменува со износот ”200.000”; во потставката 713312 износот “8.520.000“ се заменува со износот “9.000.000“; во потставката 724125 износот “350.000“ се заменува со износот “450.000“ и се воведува нова потставка 713112 во износ од “20.000“.


Во колоната наменски дотации во потставката 741118 износот “8.841.653” се заменува со износот “0”, во потставката 741114 износот “2.044.257“ се заменува со износот “2.037.870“.
Член 2
Во посебниот дел на буџетот се вршат следните измени и дополнувања по програми, потпрограми и потставки: 

1. Во Програма D - Градоначалник, Потпрограмата D0 – Градоначалник, во колоната буџет се врши следната измена:

	Потпрограма
	Потставка
	Буџет
	Ребаланс

	D0
	401510
	100.000
	120.000


2. Во Програма Е – Општинска администрација, Потпрограмата Е0 – Општинска администрација во колоната буџет се вршат следните измени:

	Потпрограма
	Потставка
	Буџет
	Ребаланс

	Е0
	483390
	1.500.000
	980.000

	Е0
	425110
	5.400.000
	6.240.000

	Е0
	425310
	400.000
	450.000

	Е0
	425940
	141.000
	191.000


3. Во Програма  Ј – Комунални дејности , Потпрограмата JD – Изградба и реконструкција на локални патишта и улици, во колоната буџет се воведува нова потставка:

	Потпрограма
	Потставка
	Буџет
	Ребаланс

	JD
	482420
	0
	180.000


4. Во Програма М – Социјална заштита и заштита на децата, Потпрограмата М1 - Детски градинки, во колоната наменски дотации се вршат следните измени:

	Потпрограма
	Потставка
	Буџет
	Ребаланс

	М1
	421210
	4.400.000
	483.601,5

	М1
	421240
	2.160.935
	682.645

	М1
	423410
	450.000
	0

	М1
	423710
	50.000
	0

	М1
	424120
	40.000
	0

	М1
	424210
	180.000
	0

	М1
	424410
	70.000
	0

	М1
	424420
	30.000
	0

	М1
	424430
	180.000
	0

	М1
	425420
	97.903
	11.340

	М1
	425990
	2.243.750
	731.462,5

	М1
	464990
	50.000
	0

	М1
	481230
	450.000
	0

	М1
	483110
	100.000
	0

	М1
	483250
	100.000
	0

	М1
	483290
	148.114
	0


5. Во Програма  N – Основно образование, Потпрограмата N3 – Превоз на ученици од основно образование, во колоната наменски дотации се брише следната потставка:

	Потпрограма
	Потставка
	Буџет
	Ребаланс

	N3
	464990
	6387
	0


Член 3
Измените и дополнувањата на Буџетот на Општина Аеродром за 2006 година, влегуваат во сила со денот на објавувањето во “Службен гласник на Општина Аеродром“ и стануваат составен дел на Буџетот на Општина Аеродром за 2006 година.

Број 07- 6817/2                                                                       Претседател на Советот

14 декември 2006 година                                                         на Општина Аеродром

Скопје                                                                     проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за потврдување на Одлуката за утврдување на надоместок на членовите на Советот на Општина Аеродром за седници на Сoветот


Се објавува, Одлуката за потврдување на Одлуката за утврдување на надоместок на членовите на Советот на Општина Аеродром за седници на Сoветот, донесена на педесет и првата седница на Советот на Општина Аеродром, одржана на ден 20.12.2006 година.
Број 08-6958/3                                                                                 ГРАДОНАЧАЛНИК

21 декември 2006 година                                                         Кирил Тодоровски с.р.
Скопје

Врз основа на член 43 став 1, член 45 и член 100 од Законот за локална самоуправа ("Службен весни на РМ" број 05/02) и член 34, 36 и 46 од Статутот на Општина аеродром ("Службен гласник на Град Скопје" број 07/05), Советот на Општина Аеродром на педесет и првата седница на Советот, одржана на ден 20.12.2006 година, донесе
О Д Л У К А
за потврдување на Одлуката за утврдување на надоместок на членовите на Советот на Општина Аеродром за седници на Сoветот
член 1
Со оваа Одлука се утврдува надоместокот на членовите на Советот на Општина Аеродром за седници на Советот, без оглед на времетраењето. 

член 2
На членовите на Советот на Општина Аеродром им се утврдува надоместок во износ од 30% од просечна месечна нето плата во Република Македонија исплатена во последните три месеци.
член 3
На членовите на Советот им се исплатува надоместок за патни трошоци во износ од 800 денари месечно.
член 4
На членовите на Советот им се исплаќаат дневни трошоци во износ од 800 денари за присуство на седница.
член 5
Оваа Одлука стапува на сила со денот на донесувањето, а ќе се применува од 01.11.2006 година и ќе се објави во "Службен гласник на Општина Аеродром".
Број 07- 6958/2                                                                       Претседател на Советот

21 декември 2006 година                                                         на Општина Аеродром

Скопје                                                                     проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за потврдување на Одлуката за утврдување на надоместоци на членовите на Советот на Општина Аеродром за седници на работните тела и на координатори на советнички групи


Се објавува, Одлуката за потврдување на Одлуката за утврдување на надоместоци на членовите на Советот на Општина Аеродром за седници на работните тела и на координатори на советнички групи, донесена на педесет и првата седница на Советот на Општина Аеродром, одржана на ден 20.12.2006 година.
Број 08-6958/5                                                                                 ГРАДОНАЧАЛНИК

21 декември 2006 година                                                          Кирил Тодоровски с.р.
Скопје

Врз основа на член 43 став 1, член 45 и член 100 од Законот за локална самоуправа ("Службен весни на РМ" број 05/02) и член 34, 36 и 46 од Статутот на Општина аеродром ("Службен гласник на Град Скопје" број 07/05), Советот на Општина Аеродром на педесет и првата седница на Советот, одржана на ден 20.12.2006 година, донесе
О Д Л У К А
за потврдување на Одлуката за утврдување на надоместоци на членовите на Советот на Општина Аеродром за седници на работните тела и на координатори на советнички групи
член 1
На членовите на Советот на Општина Аеродром им се утврдува надоместок за работа на седница на работните тела во износ од 25% од просечна месечна нето плата во Република Македонија исплатена во последните три месеци, без оглед на бројот на одржани седници за секоја седница поодделно.
член 2
На членовите на Советот им се утврдува недоместок за дневни трошоци во износ од 750 денари без оглед на бројот на одржани седници, за секоја комисија поодделно.
член 3
На координаторите на советнички групи за учество, организирање и работа на седници на работните тела на Советот, им се утврдува месечен надоместок во износ од 1.600 денари.
член 4
Оваа Одлука стапува на сила со денот на донесувањето, а ќе се применува од 01.11.2006 година и ќе се објави во "Службен гласник на Општина аеродром".
Број 07- 6958/4                                                                       Претседател на Советот

21 декември 2006 година                                                         на Општина Аеродром

Скопје                                                                     проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Одлуката за потврдување на Одлуката за утврдување на надоместок за патни и дневни трошоци за членовите кои учествуваат при склучување на бракови во матичната служба на град Скопје


Се објавува, Одлуката за потврдување на Одлуката за утврдување на надоместок за патни и дневни трошоци за членовите кои учествуваат при склучување на бракови во матичната служба на град Скопје, донесена на педесет и првата седница на Советот на Општина Аеродром, одржана на ден 20.12.2006 година.
Број 08-6958/7                                                                                 ГРАДОНАЧАЛНИК

21 декември 2006 година                                                          Кирил Тодоровски с.р.
Скопје
Врз основа на член 29 од Законот за семејство ("Службен весник на Република Македонија" број 38/04) и член 34, 36 и 46 од Статутот на Општина аеродром ("Службен гласник на Град Скопје" број 07/05), Советот на Општина Аеродром на педесет и првата седница на Советот, одржана на ден 20.12.2006 година, донесе

О Д Л У К А

за потврдување на Одлуката за утврдување на надоместок за патни и дневни трошоци за членовите кои учествуваат при склучување на бракови во матичната служба на град Скопје

член 1


На членовите на Советот на Општина Аеродром кои учествуваат при склучување на бракови во матичната службе на град Скопје им се утврдува паричен надоместок за патни и дневни трошоци, за деновите кога учествуваат во работата на матичната служба во износ од 1.200,00 денари. 

член 2

Оваа Одлука стапува на сила со денот на донесувањето, а ќе се применува од 01.11.2006 година и ќе се објави во "Службен гласник на Општина Аеродром".
Број 07- 6958/6                                                                       Претседател на Советот

21 декември 2006 година                                                         на Општина Аеродром

Скопје                                                                     проф.д-р Југослав Зиберовски с.р.

Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е

за објавување на Заклучокот за целосно извршување на Одлуките за потврдување на Одлуката за утврдување на надоместоци  на Градоначалникот и Претседателот на Совет на Општина Аеродром и на координатори на советнички групи

Се објавува, Заклучокот за целосно извршување на Одлуките за потврдување на Одлуката за утврдување на надоместоци  на Градоначалникот и Претседателот на Совет на Општина Аеродром и на координатори на советнички групи, донесен на педесет и првата седница на Советот на Општина Аеродром, одржана на ден 20.12.2006 година.
Број 08-6958/9                                                                                 ГРАДОНАЧАЛНИК

21 декември 2006 година                                                          Кирил Тодоровски с.р.
Скопје
Врз основа на член 50 од Законот за локална самоуправа ("Службен весник на Република Македонија" број 05/02) и член 138 од Деловникот на Општина Аеродром ("Службен гласник на Општина Аеродром" број 01/06), Советот на Општина Аеродром на педесет и првата седница одржана на ден 20.12.2006 година, донесе

З А К Л У Ч О К

за целосно извршување на Одлуките за потврдување на Одлуката за утврдување на надоместоци  на Градоначалникот и Претседателот на Совет на Општина Аеродром и на координатори на советнички групи 
1. Се задолжува Градоначалникот преку Секторот за финансии целосно да ги изврши Одлуките за потврдување на Одлуката за утврдување на надоместоци на Градоначалникот и Претседателот на Совет на Општина Аеродром и на координатори на советнички групи, по однос на надоместокот на Претседателот на Советот на Општина Аеродром и Градоначалникот на Општина Аеродром.
2. Овој Заклучок стапува на сила со денот на донесување, а ќе се објави во "Службен гласник на Општина Аеродром".
Број 07- 6958/8                                                                       Претседател на Советот

21 декември 2006 година                                                         на Општина Аеродром

Скопје                                                                     проф.д-р Југослав Зиберовски с.р.

